
Samskrita Bhasha nIrAjanA AratI

సంస్కృతభాషా-నీరాజనా (ఆరతీ)

జయ సంస్కృతభాషే, జయ సంస్కృతభాషే,
కురు కరుణాం కరుణార్ద్రే ,కురు కరుణాం కరుణార్ద్రే , త్వచ్ఛరణే దాసే ॥ జయ ॥ధ్రు .॥
వేదా భగవద్గీతా  ఉపనిషదః సర్వాః, ఉపనిషదః సర్వాః
తవ వై దివ్యశరీరం, తవ వై దివ్యశరీరం యైస్త్వం   సద్గర్వా  ॥ జయ ॥ ౧
కపిలపతఞ్జలిశఙ్కరగోతమకణముగ్భిః ,గోతమకణముగ్భిః,
జైమినిముఖ్యైర్మునిభిః   జైమినిముఖ్యైర్మునిభిరిష్టా   బహుసద్భిః ॥ జయ ॥౨
వ్యాసః కాలీదాసో భారవికవిబాణౌ,భారవికవిబాణౌ-

భవభూతిర్భవభూతిః, భవభూతిర్భవభూతిః,భాసశ్రీహర్షో  ॥ జయ ॥ ౩
కోఽన్యో లోకేయో వై సమతామేషాం కురుతామ్, సమతామేషాం కురుతాం
వాల్మీకిశ్చ సుబన్ధుః ,వాల్మీకిశ్చ సుబన్ధుః ,క్వాన్యస్యామాస్తే ॥ జయ ॥ ౪
వేదౌ జ్యోతిర్ధనుషోః  పునరాయుర్వేదః పునరాయుర్వేదః-
అతులరసాయనశాస్త్రం ,అతులరసాయనశాస్త్రం  కస్తులయేల్లోకే  ॥ జయ ॥ ౫
కిం తచ్ఛాస్త్రం  లోకే న త్వం యన్మూలం, న త్వం యన్మూలం,
నాస్తి జగద్ధితకారిణి ,నాస్తి జగద్ధితకారిణి , జనసుఖమనుకూలమ్ ॥ జయ ॥౬
విశ్వస్మిన్ విశ్వేఽస్మిన్ శాన్తిశ్చేన్మృగ్యా,శాన్తిశ్చేన్మృగ్యా-
త్వచ్చరణౌ హిత్త్వా నో, త్వచ్చరణౌ హిత్త్వా నో గతిరిహ జనవాసే ॥ జయ ॥ ౭
జనిమరణాద్భుతదుఃఖైః  పరిపూర్ణే భువనే, పరిపూర్ణే భువనే
తవ చరణౌ కిల శరణం, తవ చరణౌ కిల శరణం స్యాతామాశాసే ॥ జయ ॥౮
వయమపి భవభయభీతా భీ-తాపహ-రూపామ్, భీ-తాపహ-రూపామ్-

త్వాం శరణం ప్రాప్తాః ,కురు త్వాం శరణం ప్రాప్తాః ,కురు కరుణాం కరుణార్ద్రే  ॥ జయ
॥౯
త్యక్త్వా ఖర్వం కూపం జలనిధిరుపసేవ్యః, జలనిధిరుపసేవ్యః-
విశ్వే విశ్వజనా ఇహ, విశ్వే విశ్వజనా ఇహ సాదరమర్థ్యన్తే   ॥ జయ ॥ ౧౦
రామః పరశుసపూర్వోఽపూర్వైః  స్తుతిదీపైః ,మాతః స్తుతిదీపైః -
ఆరార్త్తిక్యం కుర్వన్,ఆరార్త్తిక్యం కుర్వన్ త్వచ్చరణౌ శ్రయతే  ॥ జయ ॥ ౧౧

రచయితా పరశురామః
శాస్త్రీ ,వ్యాకరణాచార్యః,పురా జమ్బూనగరస్థ -శ్రీరఘునాథసంస్కృతమహావిద్యాలయస్య )

Encoded and proofread by Rishbha Bhagi

Samskrita Bhasha nIrAjanA AratI

pdf was typeset on December 28, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

